
Munibhih Kritah Shivapanchaksharartha Stava

મુનિભિઃ કૃતઃ શિવપઞ્ચાક્ષરાર્થસ્તવઃ

(શિવરહસ્યાન્તર્ગતે ઈશ્વરાખ્યે)

- શિવગૌરીસંવાદે -

મુનય ઊચુઃ ।
ઓમિત્યેકાક્ષરોઽસિપ્રકૃતિવિરહિતઃ  ઓમિતીદં ચ સર્વમ્ ।
ત્વત્તો ભિન્નં ન ચૈતત્ શિવ તવ મહિમાં વક્તિ વેદઃ સદૈવ॥ ૪૦॥
ઈશાનસ્ત્વં સર્વવિદ્યાધિનાથઃ
ઉદ્ગીથસ્ત્વં સર્વ ભૂતેશ્વરશ્ચ ।
તથૈવ ત્વં માતૃમેયાદિહીનઃ
શબ્દાદીનાં મૂલમીશસ્ત્વમેવ॥ ૪૧॥
॥ નમઃ શિવાય॥
નમસ્તે રુદ્ર ત્વં શ્રુતિગતનમોઽન્તૈકવચસાં
ભવાનન્તો નાથો નતિકરણનાનાવિધતનુઃ ।
ન હિ ત્વત્તો ભિન્નં જગદપિ ચ નાનૈવ હિ મૃષા
નમઃ શેષોષ્ણીષિન્ ન હિ શિવ વિવાદઃ શ્રુતિબલાત્॥ ૪૨॥
મહાનાત્મા માયાવિરહિશરીરો મનુગતો
મહેશો મન્ત્રાર્થસ્ત્વમસિ મનુદાતા મનસિગઃ ।
મનસ્વી મધ્યસ્થો મરણજનનાદ્યન્તરહિતઃ
મધુર્મન્તા માતા ભવસિ હર મન્વર્ચિતપદઃ  ॥ ૪૩॥
શિવઃ શિષ્ઠો નિષ્ઠો ભવસિ શિપિવિષ્ટઃ શિવતરઃ
શિનીવાલ્યઃ ખલ્યઃ શશિધરશિખાસૂક્તમહિમા ।
શિખીનેત્રો યન્ત્રો ભવસિ શિતિકમ્ઠસ્ત્વમસિ દૃક્
શતાવર્તો હર્તા ત્વમસિ ભવહર્તાસિ જગતામ્॥ ૪૪॥
વાહીકૃતોક્ષ ભગવન્ હર વામદેવ

વાતાશનાદિપરિભૂષિતદિવ્યકાય ।
વાસ્તવ્ય વાસ્તુપ મહેશ્વર વામનેત્રા -
ક્લૃપ્તાર્ધકાય ભગવન્ અવ વારણારે॥ ૪૫॥
યતો જાતં વિશ્વં યમયતિ તથાન્તે ચ યદૃતે
ન હિ સ્વસ્થં યસ્માન્ન ભવતિ તથાનન્યગતિકમ્ ।
યમાત્માનં સર્વે ન હિ ખલુ વિજાનન્તિ તમસઃ
પરં પારં યત્તત્ ભવસિ યતતામેવ નિયતમ્॥ ૪૬॥
ઈશ્વરઃ ઉવાચ ।
પઞ્ચાક્ષરાર્થસ્તવમેતદેવં
પઠન્ત એવાધ્યવસન્તિ માં શિવે ।
ત એવ ધન્યા જગતીતલેઽસ્મિન્
તેષાં હિ મુક્તિઃ કરગા ભવેત॥ ૪૭॥
વેદક્ષીરમહાર્ણવોદ્યતમહારુદ્રોર્મિનામાવલી  -
મધ્યભ્રાજિતદિવ્યહૃદ્યતમ સત્પઞ્ચાક્ષરીવિદ્યયા ।
રાજત્યેવ સુધાકરાંશુચયવદ્વિપ્રોનરો વા સુરો
ઘોરોવાપ્યસુરોઽથવા ગિરિસુતે મુક્તો ભવેત્પાતકૈઃ॥ ૪૮॥
॥ ઇતિ શિવરહસ્યાન્તર્ગતે મુનિભિઃ કૃતઃ શિવપઞ્ચાક્ષરાર્થસ્તવઃ સમ્પૂર્ણઃ॥
-॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૩૭ શિવગૌરીસંવાદે પઞ્ચાક્ષરમહિમા । ૪૦-૪૮॥

- .. shrIshivarahasyam . IshvarAkhyaH dashamAMshaH . adhyAyaH 37 shivagaurIsaMvAde

pa nchAkSharamahimA . 40-48..

Notes:

Muni-s મુનયઃ eulogise Śiva શિવ with a composition in which five verses (numbered 42 to

46) begin with one akśaraઅક્ષર sequentially from the ŚivaPañcākṣara Mantra શિવ પઞ્ચાક્ષર
મન્ત્ર i.e. Namaḥ Śivāya નમઃ શિવાય that resides in the middle of the Rudrormināmāvalī

રુદ્રોર્મિનામાવલી   that is in the midst of the Ocean of Milk of the Veda-s (VedakṣīraMahārṇava

વેદક્ષીરમહાર્ણવ).

